
қамтамасыз ететін ресурстар, мерзімдер және іс-шараларды орындаушылар бойынша өзара 
байланысты кешендер ретіндегі мемлекеттік бағдарламалар болу тиіс. Бұл ретте отандық 
инновациялық экономиканы ынталандыру мен дамытудың маңызды бағыттары ұлттық 
инновациялық жүйе мен ақпараттық нарықты қалыптастыру, сондай-ақ қазіргі заманғы 
коммуникация құралдарын құру болып табылады [4]. 

Бұл құқықтық және реттеуші жүйені құру және оның толыққанды жұмыс істеуі үшін 
заңдардың стандартты жиынтығын қабылдау жеткіліксіз екендігімен түсіндіріледі, сонымен 
қатар құқықтық нормаларды қорғаудың тетіктері мен құрылымын әзірлеу қажет, бұл 
олардың экономиканың барлық агенттерінің, соның ішінде мемлекеттің міндетті 
орындалуына кепілдік береді. Осы қағидаттарды сақтау инновациялық процестің барлық 
қатысушыларының өзара әрекеттесуінде жүйелілікті талап етеді. 

Көптеген жылдар бойы энергияның негізгі көздері болып мұнай, газ, көмір, шымтезек 

секілді табиғи жанғыш қазбалар болды және болып қала береді. Әлемдік экономикада соңғы 
ғасырда олар химия өнеркәсібінің, энергетиканың, металлургияның және көлік саласының 
қарқынды дамуына байланысты үлкен рөл атқаруда. Соның ішінде мұнай өндіру және өңдеу 
саласы ерекше маңызға ие, себебі онсыз халық шаруашылығының көптеген салаларының 
болуы мүмкін емес. 

Мұнай өңдеу - мұнай өнімдерін, ең алдымен, мұнайдан кейінгі химиялық өңдеуге 
арналған әртүрлі отын мен шикізатты өндіру процесі болып табылады. Ұңғымадан шыққан 
кезде шикі мұнайдың қолдану аясы өте шектеулі, сол себептен барлық шикі мұнай одан мұнай 
өнімдерін алу үшін дистилляциядан өтеді. 

Бүгінгі таңда мұнай өнімдерінің бірнеше түрі бар. Мұнай өнімдерінің ең көп таралған 
жіктелуі - оларды қолдану саласына байланысты бөлінуі болып табылады: 

− Жанармай: мотор отыны, бензин, дизель отыны, реактивті отын (авиациялық 
керосин); 

− Қолданылатын мұнай майлары: майлау майлары, серпімді майлар; 
− Маңызды көміртекті және тұтқыр материалдар: мұнай коксы, битум, гудрон, 

пек; 
− Мұнай-химия шикізаты: хош иісті көмірсутектер (бензол, толуол, ксилол және 

т. б.), пиролизге арналған шикізат (газдардың – шекті көмірсутектердің қоспасы), қатты 
көмірсутектер (парафиндер, церезиндер); 

− Арнайы мақсаттағы мұнай өнімдері: термогазойл, жарық беретін керосин, 
еріткіштер (ацетон, уайт-спирит) [1]. 

 
Сурет - 1. Елдер бойынша мұнай өнімдерін өндіру көлемі, 2020 жыл 
 
Суреттен көрініп тұрғандай, АҚШ пен Қытай әлемдік нарықта мұнай өнімдерін 

өндіруде үлкен үлеске ие. 2020 жылы мұнай өнімдерінің өндірісіне COVID-19 пандемиясы 
қатты әсер етті (-9%). АҚШ-та мұнай өнімдерінің өндірісі тұтынудың айтарлықтай 
төмендеуіне байланысты төмендеді (-14%). Бұған дейін осы салада төмендеу үрдісі байқалған 
Еуропада мұнай өнімдерінің өндірісі 13%-ға қысқарды. Төмендеу әсіресе Франция (-28%) мен 
Италияда (-16%) жоғары болды. 

Таяу Шығыста да айтарлықтай құлдырау (-12%) тіркелді, бұл Сауд Арабиясы (-12%) 
және Иран елдеріндегі (-14%) мұнай өнімдерін өндірудегі қысқартуларды қоса алғанда, шикі 
мұнай өндірісінің төмендеуін көрсеткен болатын. 

Өндіріс Қытайда (+1,3%) мұнай өңдеу қуатының айтарлықтай артуына байланысты өсті 
және Үндістанда (-11%) төмендеді. Латын Америкасында да мұнай өнімдерінің өндірісінің 
төмендеуі байқалды (-4,5%), әсіресе күшті құлдырау Венесуэлада (-12%) тіркелді. Мексикада 
өндіріс тұрақталған болса (-0,9%), Бразилияда өскен болатын (+2,8%) [2]. 

Қазақстандағы жағдайға келетін болсақ, отын-энергетика кешені елдің ЖІӨ-нің 20,4%- 
ын және барлық экспорттық түсімдердің шамамен 60%-ын құрайды. 

 
Кесте 1. Қазақстан Республикасындағы мұнай өндіру көлемі, 2020 жыл, млн.т. 

 2020 жыл 2019 жыл 
Мұнай өндіру көлемі 85,7 90,4 
Мұнай өңдеу көлемі 15,8 17,1 
Мұнай өнімдерін өндіру 11,5 13,5 
Экспорт 68,5 71,1 
Ескерту – автормен құрастырылған 

 
1-кестеден көріп отырғанымыздай, 2020 жылы елімізде 85,7 млн тонна мұнай 

өндірілген болса, оның республиканың мұнай өңдеу зауыттарына жеткізілуі небәрі 15,8 млн 
тоннаны құраған, ал қалған 68,5 млн тонна экспортталған болатын. Яғни Қазақстан 
Республикасының мұнай нарығы экспортқа бағдарланған болып табылады. 

Суреттен көріп отырғанымыздай, Қазақстанда мұнай өнімдерін сатудың негізгі үлесі 
жанар-жағармайға, атап айтқанда дизель отынына (32,78%) келеді. Дизельден кейінгі екінші 
орынға бензин өнімі (26,34%), ал үшінші орынға мазут өнімі (20,98%) иемденіп отыр. Бірақ 
жалпы алғанда, өндірісте мұнай компоненттері қолданылатын тауарлар өнеркәсіпте 
қолданылады, сонымен қатар тұрмыстық заттар мен халық тұтынатын тауарларды өндіруде, 
медицинада, косметологияда және адам өмірінің барлық дерлік салаларында кеңінен 

қолданылады. Алайда Қазақстанда мұнай өнімдерін өндіру саласы әлі де төменгі деңгейде. 
Бұл жердегі негізгі проблемаларының бірі – мұнай өңдеу көлемінің жеткіліксіздігі.  

 

 
Сурет - 2. Қазақстан Республикасының мұнай өңдеу өнімдерінің құрылымы 
 
Қазір Қазақстан аумағында Атырау, Павлодар және Шымкент қалаларында 

орналасқан үш мұнай өңдеу зауыттары бар. Олардың барлығы кеңестік дәуірде салынып, 
бір-екі жыл бұрын ғана еліміздің мұнай өнімдеріне деген қажеттілігін өтей алмаған. Бұл 
мәселені шешу үшін ҚР Үкіметі 2018 жылы жұмыс істеп тұрған зауыттарды жаңғырту 
туралы шешім қабылдап, 6,3 миллиард доллар көлемінде қаражат жұмсаған. Жаңғырту 
жұмыстарынан кейін 2018 жылдың өзінде Атырау мұнай өңдеу зауыты 5,27 миллион тонна, 
Павлодар мұнай-химия зауыты – 5,34 миллион тонна, Шымкент мұнай өңдеу зауыты – 4,73 
миллион тонна мұнай өңдеді [3]. 

Осындай тұжырымдарға келу үшін шет елдердің мұнай өнімдерінің түрлері бойынша 
өндіру көлемі қарастырылған. 

 
Кесте - 2. Дүние жүзі бойынша бензин, дизель және керосин өндірісі, 2020 жыл, 

метрикалық тоннамен 
№ Мемлекет Көлемі 
1 АҚШ 223,727 
2 Корея 47,338 
3 Германия 41,653 
4 Жапония 37,088 
5 Бразилия 36,687 
6 Канада 32,236 
7 Италия 26,179 
8 Испания 24,229 
9 Нидерланды 20,421 
10 Қазақстан 4,679 

Ескерту – автормен құрастырылған 
 
Бензин - Роснефть мамандары жүргізген зерттеулерге сәйкес, ең көп таралған мұнай 

өнімі. Ол дүние жүзінде өндірілетін мұнай өнімдерінің жалпы көлемінің 50%-ын құрайды. 
Дизель отыны - ішкі жану қозғалтқышында отын ретінде қолданылатын сұйық өнім. 

Тағы бір жанармай өнімі - керосин. Отын қызметімен қатар, халықтық медицинада 
керосиннің емдік қасиетін кеңінен насихаттайды. Керосинді ішке қолдану Азербайжан елінде 
кеңінен пайдалануда. Керосинді ауырған жерлерге жағып, одан әртүрлі тұнбалар, 
компресстер, майлар жасалады. Кестеден көріп отырғанымыздай жанармайдың түрлерін 

өндіруден бірінші орынды АҚШ иемденген. 
Кесте - 3. Дүние жүзі бойынша пластмасса өндірісі, 2020 жыл, метрикалық тоннамен 

№ Мемлекет Көлемі 
1 Қытай 59,079,741 
2 АҚШ 37,825,550 
3 Германия 14,476,561 
4 Бразилия 11,852,055 
5 Жапония 7,993,489 
6 Пакистан 6,412,210 
7 Нигерия 5,961,750 
8 Ресей 5,839,685, 
9 Түркия 5,596,657 
10 Қазақстан 223,497 

Ескерту – автормен құрастырылған 
 

Танымалдығы бойынша екінші орынды пластмассалар иеленуде. Пластмассадан 
жасалған ұсақ заттарды - тарақтарды, қораптарды, түймелерді, ойыншықтарды жаппай өндіру 
19 ғасырдың аяғында басталды. Қазір әлемде жыл сайын шамамен 180 миллион тонна пластик 
өндіріледі. Пластмасса кабель қабықшаларын, аяқ киімнің табанын және ойыншықтарды 
өндіруде, ал стирол кеңсе тауарларын, сантехниканы және тіпті тоңазытқыштарды өндіру 
үшін қолданылады. 

Мұнай өңдеу зауытының қалдықтары да жойылмайды. Олардан электродтар 
өндірісінде және металлургияда қолданылатын кокс және суды өткізбейтін, аязға төзімді 
битум шығарады [4]. 

 
Сурет 3. Дүние жүзі бойынша битум және кокс өндірісі 
 
Парафин - балауызға сыртқы ұқсастығы бар мұнайдан өндірілетін өнім. Одан 

косметикалық қарындаштар, көз бояулары, түрлі бояулар, тырнақ бояулары, зергерлік 
бұйымдардың барлық түрлері, бижутерия шығарылады. 

Америка Құрама Штаттарында және басқа да бірқатар елдерде азық-түлік бағасының 
өсуі жағдайында парафиннен (паприн) микробиологиялық ақуыз синтезін пайдалана отырып, 
азық-түлік өнімдерін өндіруді қолға алып отыр. Жыл сайын өндірілетін мұнай көлемінің 2 
пайызын ғана өңдеу 25 миллион тоннаға дейін ақуыз өндіруге мүмкіндік береді, бұл жыл 
ішінде 2 миллиард адамды тамақтандыруға жетеді. Ол жануарлардың ақуызын алмастыратын 
көптеген өнімдерді өндіруде қолданылады. 

Кестелерден көргеніміздей, дүние жүзі елдері шикі мұнайдан экономиканың әртүрлі 
салаларының қажеттілігін қамтамасыз ететін, бәсекеге қабілетті әр түрлі мұнай-химия 
өнімдерін өндіруде. Көмірсутек шикізатының бірегей ресурстарына ие Қазақстан 
Республикасының әлем бойынша мұнай өнімдерін өндіру үлесі айтарлықтай аз, тіпті мұнай 

өнімдерінің өндірілмейтін кейбір түрлері де бар [5]. 

 
Сурет - 4. Дүние жүзі бойынша парафин өндірісі, 2020 жыл, метрикалық тоннамен  
 
Аталған мәселелерді шешіп, елімізде мұнай әлеуетін пайдалану тиімділігін арттыру 

саланы әртараптандырумен байланысты. Мұнай секторын әртараптандыру мәселелері тоқтап 
тұрған кәсіпорындарды жаңғырту және жаңа мұнай-химия кешендерін салу арқылы шешіледі 
деп күтілуде. Қысқа мерзімді перспективада негізгі үш мұнай өңдеу зауытының жүктеме 
деңгейін көтеріп, дайын мұнай өнімдерінің экспортын арттыру – кезек күттірмейтін міндет. 

Республиканың жұмыс істеп тұрған мұнай-химия кәсіпорындары үшін отандық 
шикізат базасын құру мәселесін шешу де маңызды болып табылады. Бұл мәселелерді іске 
асыру бастапқы мұнай-химия өнімдерін алуға және олардың негізінде пластикалық массалар 
мен эластомерлер (полиэтилен, полистирол, поливинилхлорид, синтетикалық талшықтар, 
синтетикалық каучуктар) өндіруге мүмкіндік беретін тауарлардың кең ассортиментін құру 
қажет [6]. 

Қорытындылай келе, Үкімет мұнай өнімдерін өндірудің дамуын ұзақ мерзімді 
перспективада стратегиялық маңызды бағыт ретінде қарастыру қажет. Республиканың 
шикізат секторындағы кәсіпорындарды жекешелендіруге белсенді қатысқан шетелдік 
компаниялар әлі күнге дейін мұнай өнімдеріне қызығушылық танытпай отыр. Отандық 
өндірісте де сатылуға дайын тауарлардың дамуына негіз болатын өнімдердің осындай 
ассортиментін өндіру ұлттық экономиканың бәсекеге қабілеттілігін арттырып, ел 
экономикасының дамуына үлкен септігін тигізеді деп сенемін. 

Шағын және орта бизнесті дамыту - кез келген ел экономикасының негізі. Кәсіпкерлік 

қоғамның әлеуметтік жағдайын дамытып, сол арқылы экономиканы дамыта алады. Демек, 
кәсіпкерлік экономиканың қозғаушы күші деп айтуға болады. Шағын және орта 
кәсіпорындардың санын дамыған елдердегі ЖІӨ деңгейімен салыстыру, шағын 
кәсіпкерліктің экономикадағы маңызды рөлінің айқын дәлелі болып табылады [1]. БҰҰ 
мәліметтері бойынша әлем халқының жартысы шағын бизнеспен айналысады. Бұл ретте 
айтарлықтай үлес дамыған мемлекеттерге тиесілі екені түсінікті. 1-суретте шағын және орта 
бизнестің ел экономикасына тигізер жағымды әсерін көруге болады. 

 
 

Сурет - 1. Шағын және орта бизнестің ел экономикасына әсері 
    
Тәуелсіз Қазақстанның тарихында, бірінші кезекте, экономиканың нарықтық 

моделінің қалыптасуымен байланысты елдің экономикалық даму тарихы ерекше орын алады.  
Қазақстандағы әлеуметтік-экономикалық қатынастардың қайта құрылуы стратегиялық 
дамудың жаңа басымдықтарын айқындады, ол жоспарлы экономиканың нарықтық 
экономикаға ауысуымен тығыз байланысты болды. Нарықтық экономикадағы кәсіпкерлік-
экономикалық өсу қарқынын, жалпы ұлттық өнімнің құрылымы мен сапасын айқындайтын 
жетекші сектор. Осының салдарынан, тәуелсіздік таңында шағын және орта кәсіпкерлік 
Қазақстан экономикасының маңызды секторы ретінде айқындалды. Шағын және орта 
бизнесті жан-жақты қолдау әрқашан мемлекеттік саясаттың басымдығы болды. Осының 

